
	1.ՀՀ ֆինանսների նախարարություն
	28.04.2022թ.

	
	01/9-1/8301-2023

	ՀՀ ֆինանսների նախարարությունը քննարկել է Ձեր 2023 թվականի ապրիլի 17-ի N ԳՍ//10873-2023 գրությամբ ներկայացված «Անշարժ գույք հետ վերցնելու և վարձակալությամբ տրամադրելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով առաջարկվում է «Երևանի Ն. Աճեմյանի անվան տարածաշրջանային թիվ 2 պետական քոլեջ» ՊՈԱԿ-ին անհատույց օգտագործման իրավունքով ամրացված 9,7 քառ.մետր մակերեսով պահակակետը և դրա զբաղեցրած, օգտագործման ու սպասարկման համար առանձնացված 2930,9 քառ.մետր մակերեսով հողատարածքը (Երևան, Մոլդովական փողոց թիվ 37ա, այսուհետ՝ անշարժ գույք) հետ վերցնել և ուղղակի ձևով, 10 տարի ժամկետով, 38 000 ՀՀ դրամ ամսական վարձավճարով վարձակալության տրամադրել Մարկոբրավո ՍՊԸ-ին՝ հինգ տարվա ընթացքում 106,92 մլն. ՀՀ դրամի ներդրումներ կատարելու պայմանով: Նախագծում նշվում է, որ վարձակալության տրամադրվող անշարժ գույքի ամսական 38,000 ՀՀ դրամ վարձավճարի չափը սահմանված է Գլոբալ Փարթներս Գրուպ ՍՊԸ-ի կողմից 2022թ. նոյեմբերի 21-ի դրությամբ իրականացված ամսական վարձավճարի շուկայական արժեքի գնահատման հաշվետվության հիման վրա։ Այս կապակցությամբ հայտնում ենք, որ նշված արժեքով 2930,9 քառ.մետր մակերեսով հողատարածքի վարձակալությունը ներկայիս շուկայական պայմաններում գնահատված է բավականին ցածր։ Առաջարկում ենք դիտարկել մի քանի տարբեր անկախ փորձագիտական ընկերությունների կողմից իրականացված գնահատման հաշվետվություններ, որոնց հիման վրա հնարավոր կլինի սահմանել նշված անշարժ գույքի վարձակալության արդյունավետ և փոխշահատավետ վարձավճար։
Միաժամանակ Նախագծից առաջարկում ենք հանել 3-րդ կետը, քանի որ ՀՀ կառավարության 2020 թվականի հունիսի 4-ի N 914-Ն որոշման 11-րդ կետով արդեն իսկ սահմանված է դրույթ՝ համաձայն որի ՀՀ ֆինանսների նախարարին հանձնարարված է  վարձակալությունից մուտքագրված միջոցների 20 տոկոսը տվյալ բյուջետային տարվա վերջում ՀՀ կառավարության պահուստային ֆոնդի հաշվին հատկացնել լիազոր մարմնին՝ համապատասխան կազմակերպությանը, ընկերությանը և հիմնադրամին փոխանցելու համար:


	Ընդունվել է ի գիտություն:
Համաձայն Գլոբալ Փարթներս Գրուպ սահմանափակ պատասխանատվությամբ ընկերության կողմից 2022 թվականի նոյեմբերի 21-ի դրությամբ իրականացված ամսական վարձավճարի շուկայական արժեքի գնահատման հաշվետվության՝ քաղաք Երևան, Մոլդովական փողոց թիվ 37ա հասցեում գտնվող 9,7 քառ.մետր մակերեսով պահակակետի և դրա զբաղեցրած, օգտագործման ու սպասարկման համար առանձնացված 2930,9 քառ.մետր մակերեսով հողատարածքի ամսական վարձավճարը կազմել է 76000 ՀՀ դրամ, իսկ Նախագծով որպես ամսական վարձավճար սահմանված է եղել 38000 ՀՀ դրամը, որը համաձայն ՀՀ կառավարության 04.06.2020թ. թիվ 914-Ն որոշման 8-րդ կետի 2-րդ պարբերության՝ շուկայական գնահատված արժեքի 50%-ն էր։ Միաժամանակ հիմք ընդունելով նաև ՀՀ վարչապետի աշխատակազմի ֆինանսատնտեսագիտական վարչության եզրակացությունը, ՀՀ կրթության, գիտության, մշակույթի և սպորտի նախարարության 13.09.2023թ. թիվ 01/20.1/24471-2023 և  10.10.2023թ.  թիվ 01/20.1/27712-2023 գրություններով ներկայացված ևս 2 անկախ գնահատողների կողմից տրամադրված քննարկվող անշարժ գույքի ամսական վարձավճարի շուկայական արժեքի գնահատման հաշվետվությունները՝ Նախագիծը խմբագրվել է, որպես անշարժ գույքի ամսական վարձավճար սահմանելով առավել բարձր գնահատված 76800 ՀՀ դրամ՝ ելնելով Էքսպերտ Օցենկա սահմանափակ պատասխանատվությամբ ընկերության կողմից 2023 թվականի սեպտեմբերի 7-ի դրությամբ իրականացված ամսական վարձավճարի շուկայական արժեքի գնահատման հաշվետվությունից՝ չկիրառելով 50% զեղչ։ 
    ՀՀ կառավարության 2020 թվականի հունիսի 4-ի N 914-Ն որոշումը նորմատիվ իրավական ակտ է, որը պարունակում է վարքագծի պարտադիր կանոններ անորոշ թվով անձանց համար, իսկ սույն Նախագիծն իր բնույթով անհատական իրավական ակտ է, որը ստեղծվում է նորմատիվ իրավական ակտի հիման վրա և դրան համապատասխան, սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց։

	2. ՀՀ կադաստրի կոմիտե
	17.04.2023թ.

	
	ՍԹ/5451-2023

	        Ի պատասխան ՀՀ տարածքային կառավարման և ենթակառուցվածքների նախարարի 2023 թվականի ապրիլի 17-ի N ԳՍ//10873-2023 գրության՝ «Անշարժ գույք հետ վերցնելու և վարձակալությամբ տրամադրելու մասին» ՀՀ կառավարության որոշման նախագծի այսուհետ՝ Նախագիծ վերաբերյալ հայտնում ենք հետևյալը.
   Առկա են անհամապատասխանություններ քաղաք Երևան, Մոլդովական փողոց, 37ա հասցեում գտնվող 01-008-0506-0230 կադաստրային ծածկագրով անշարժ գույքի իրավունքի պետական գրանցման վկայականում նշված հողամասի մակերեսի և գծային չափերի, գործող կադաստրային քարտեզի տվյալների ու օրթոֆոտոհատակագծի միջև: Ուստի առաջարկում ենք Նախագիծը շրջանառության մեջ դնել սահմանված կարգով հողամասի ճշտված հատակագիծը WGS-84 (ARMREF 02) ազգային գեոդեզիական կոորդինատային համակարգով ներկայացնելուց և սահմանները ճշտելուց հետո:

	Ընդունվել է ի գիտություն։
Նկատի ունենալով այն, որ քարտեզի ուղղման գործընթացը ժամանակատար է՝ պայմանավորված ուղղման ընթացքում առաջացող խնդիրներով (նոր չափագրում, համայնքի ղեկավարի սահմանների ուղղման համապատասխան որոշում, նոր գլխավոր հատակագծի հաստատում և այլն), ուստի առաջարկում ենք գործընթացը իրականացնել տվյալ հատակագծին համապատասխան, հաշվի առնելով այն, որ վարձակալությամբ տրվող հողամասը գտնվում է ըստ կադաստրային քարտեզի և արդեն իսկ պետական գրանցում ստացած անշարժ գույքի հողամասի սահմաններում։ 

	3. ՀՀ կրթության, գիտության, մշակույթի և սպորտի նախարարություն
	27.04.2023թ.

	
	01/20.1/10120-2023

	     ՀՀ կրթության, գիտության, մշակույթի և սպորտի նախարարությունը «Անշարժ գույք հետ վերցնելու և վարձակալությամբ տրամադրելու մասին» ՀՀ կառավարության որոշման նախագծի վերաբերյալ սկզբունքային առարկություն չունի: 
Միաժամանակ առաջարկում ենք Նախագծի 2-րդ կետի 1) ենթակետում «Կազմակերպության» բառը փոխարինել «Վարձակալի» բառով, ինչպես նաև սույն որոշման համաձայն Մարկոբրավո սահմանափակ պատասխանատվությամբ  ընկերության հետ  կնքվող պայմանագրում նախատեսել դրույթ այն մասին, որ վերջինիս կողմից ներկայացված ծրագրով նախատեսվող սպորտային հրապարակը առաջնահերթության սկզբունքով, ուսումնական բնականոն գործունեության ապահովման նկատառումներից ելնելով, օգտագործվելու է «Երևանի Ն. Աճեմյանի անվան թիվ 2 տարածաշրջանային պետական քոլեջ» ՊՈԱԿ-ի կողմից:

	Ընդունվել է նախագիծը խմբագրվել է։

	4. Վարչապետի աշխատակազմի սոցիալական հարցերի վարչություն

	05.06.2023

	
	02/16.32/18353-2023

	ԵԶՐԱԿԱՑՈՒԹՅՈՒՆ
Նախագծի վերաբերյալ առաջարկում ենք քննարկել հետևյալ նկատառումները։
1. Առաջարկում ենք նախագծի հիմնավորման մեջ հստակեցնել, թե նախագծի 1-ին կետում նշված կրթության, գիտության, մշակույթի և սպորտի նախարարության ենթակայության «Երևանի Ն. Աճեմյանի անվան տարածաշրջանային թիվ 2 պետական քոլեջ» պետական ոչ առևտրային կազմակերպությանն անհատույց օգտագործման իրավունքով ամրացված քաղաք Երևան, Մոլդովական փողոց թիվ 37ա հասցեում գտնվող 9,7 մ2 մակերեսով պահակակետը և դրա զբաղեցրած, օգտագործման ու սպասարկման համար առանձնացված 2930,9 մ2 մակերեսով հողատարածքը ի՞նչ նպատակով է օգտագործվել «Երևանի Ն. Աճեմյանի անվան տարածաշրջանային թիվ 2 պետական քոլեջ» պետական ոչ առևտրային կազմակերպության կողմից։
2. Նախագծին կից ծրագրով նախատեսվում է, որ կառուցվելիք մարզադաշտը ուսումնական պարապմունքների օրերի ցերեկային ժամերին ըստ նախապես հաստատված ժամանակացույցի տրամադրվելու է քոլեջին ուսանողների ֆիզկուլտուրայի դասընթացներն կազմակերպելու համար, իսկ մնացած ժամանակահատվածում այլ մարզասերների՝ վճարովի հիմունքներով։ Այդ կապակցությամբ, առաջարկում ենք հստակեցնել՝ անվճար, թե վճարովի հիմունքներով է նախատեսվում մարզադաշտը տրամադրել քոլեջի ուսանողների պարապմունքներն իրականացնելու համար (հաշվի առնելով նաև այն հանգամանքը, որ «Մարկոբրավո» ՍՊԸ-ն առևտրային կազմակերպություն է), ինչպես նաև ի՞նչ իրավական հիմքով է նախատեսվում դա իրականացնել։
3. Նախագծին կից ծրագրում նշվում է, որ «Մարկոբրավո» ՍՊԸ-ի հիմնական գործունեությունն առևտուրն է, այս նախաձեռնությունն ունի բարեգործական նպատակ, սակայն այդուհանդերձ կարող է եկամուտներ ապահովել խաղահրապարակում անցկացվող սպորտային պարապմունքների համար կատարվող վճարներից։ Այդ կապակցությամբ, առաջարկում ենք ի նկատի ունենալ «Բարեգործության մասին» օրենքի (այսուհետ՝ օրենք) 3-րդ հոդվածի 1-ին մասով նախատեսված «բարեգործություն» հասկացության սահմանումը, համաձայն որի բարեգործությունը ֆիզիկական և իրավաբանական անձանց կողմից օրենքի 2-րդ հոդվածի նպատակների (աջակցել այն ֆիզիկական անձանց (հաշմանդամներին, ծնողազուրկ երեխաներին, գործազուրկներին), ինչպես նաև սակավ ապահովված ընտանիքներին, որոնք չեն կարող ինքնուրույն ապահովել իրենց նյութական և հոգևոր պահանջները, աջակցել ոչ առևտրային այլ կազմակերպություններին, աջակցել գիտության, կրթության, արվեստի, գրականության, առողջապահության, սպորտի և ֆիզկուլտուրայի ոլորտների ծրագրերի իրականացմանը, և այլն) իրականացման համար ֆիզիկական անձանց, առողջապահական և ոչ առևտրային կազմակերպություններին կամավոր, անշահախնդիր, օրենքով չարգելված (անհատույց կամ արտոնյալ պայմաններով) նյութական և հոգևոր օգնության տրամադրումն է:


	Ընդունվել է ի գիտություն։
1. Հաշվի առնելով, որ համաձայն ներկայացված գնահատման հաշվետվության մեջ առկա լուսանկարների պահակակետը գտնվում է, մեղմ ասած, ոչ բարվոք վիճակում և իրենից ներկայացնում է օգտագործման համար ոչ պիտանի շինություն, ինչից ելնելով էլ կարելի է փաստել, որ վերջինս Կազմակերպության կողմից չի օգտագործվել։
2. Համաձայն Ընկերության կողմից ներկայացված ծրագրի (Ծրագիրը հանդիսանում է կնքվող պայմանագրի անբաժանելի մաս) Կառուցվելիք մարզադաշտը ուսումնական պարապմունքների օրերի ցերեկային ժամերին ըստ նախապես հաստատված ժամանակացույցի քոլեջի ուսանողների ֆիզկուլտուրայի դասընթացները կազմակերպելու համար Կազմակերպությանը տրամադրվելու է անվճար հիմունքներով։ 
3. Ընդունվել է ի գիտություն

	5. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅՈՒՆ

	05.06.2023

	
	02/16.32/18353-2023

	ԵԶՐԱԿԱՑՈՒԹՅՈՒՆ
«Անշարժ գույք հետ վերցնելու և վարձակալությամբ տրամադրելու մասին» ՀՀ կառավարության որոշման նախագծի վերաբերյալ

«Անշարժ գույք հետ վերցնելու և վարձակալությամբ տրամադրելու մասին» ՀՀ կառավարության որոշման նախագծի վերաբերյալ առաջարկում ենք քննարկել հետևյալ դիտարկումը՝ համակարծիք ենք Ֆինանսների նախարարության այն դիրքորոշման հետ, որ նախագծով նախատեսված հողատարածքի վարձակալության համար սահմանված գինը ներկայիս շուկայական պայմաններում, մեղմ ասած, ցածր է գնահատված: Առաջարկում ենք անշարժ գույքի վարձակալության վարձավճարի սահմանման նպատակով դիտարկել մի քանի տարբեր փորձագիտական ընկերությունների կողմից իրականացված գնահատման արդյունքեր ևս, ինչպես նաև Նախագծի փաթեթին կցել «Գլոբալ Փարթներս Գրուպ» ՍՊԸ-ի կողմից 2022թ. նոյեմբերի 21-ի դրությամբ իրականացված գնահատման հաշվետվությունը:



	Ընդունվել է։ ՀՀ կրթության, գիտության, մշակույթի և սպորտի նախարարության 13.09.2023թ. թիվ 01/20.1/24471-2023 և  10.10.2023թ.  թիվ 01/20.1/27712-2023 գրություններով ներկայացվել են ևս 2 անկախ գնահատողների կողմից տրամադրված քննարկվող անշարժ գույքի ամսական վարձավճարի շուկայական արժեքի գնահատումներ։
Էքսպերտ Օցենկա սահմանափակ պատասխանատվությամբ ընկերության կողմից 2023 թվականի  սեպտեմբերի 7-ի դրությամբ գնահատված ամսական վարձավճարի շուկայական արժեքի գնահատման հաշվետվությունը ներկայացվել է Կադաստրի կոմիտե՝ հաշվետվության արժանահավատությունը ստուգելու նպատակով։Կադաստրի կոմիտեի կողմից ՍԹ/3272-2024 գրությամբ ներկայացված եզրակացության համաձայն՝ հաշվետվությունը ճանաչվել է արժանահավատ և քննարկման արդյունքում որոշվել է անշարժ գույքի ամսական վարձավճարը սահմանել 76800 դրամ՝ չկիրառելով 50% զեղչը։






